
	Estadía en Viena (Austria)
Do 11 ao 18 de outubro de 2008
Información xeral para a viaxe



1. Documentación necesaria:

a) Documento Nacional de Identidade máis permiso da policía ou pasaporte en regra.
· É especialmente importante que o DNI ou o pasaporte non caduquen antes da volta a Santiago de Compostela.

· O alumnado cuxa cidadanía non sexa da Unión Europea deberá ir provisto dun pasaporte que non caduque antes da volta a Santiago de Compostela, así como da tarxeta de residencia en regra e, se for preciso, dun visado en regra.
· Permiso de viaxe para os menores de idade que non teñan pasaporte. Este permiso conséguese na oficina do DNI na comisaría de Policía. Solicítano os pais ou titores, que deben: levar o seu DNI, o DNI do alumno que vai viaxar e mais o Libro de Familia;
1. levar o seu DNI, o DNI do alumno que vai viaxar e mais o Libro de Familia;
2. indicarlle ao funcionario as datas e mais o destino da viaxe
O permiso de viaxe debe serlle entregado ao profesor de Alemán.

É fundamental que os alumnos teñan o Documento Nacional de Identidade en regra e lle entreguen ao profesor de Alemán o permiso de viaxe. No caso contrario, as autoridades aeroportuarias españolas e/ou austriacas poden negarlles a autorización para viaxar aos menores de idade, o que causaría un problema grave.
Os alumnos que leven á viaxe un pasaporte en regra non precisan este permiso de viaxe! Deben, porén, indicarlle este feito ao profesor de Alemán.
b) Autorización dos pais ou dos titores para viaxar. Esta autorización, asinada polos pais ou titores e destinada á Xefatura de Estudos do instituto, debe serlle remitida ao profesor de Alemán o antes posíbel, de acordo co formulario que figura no anexo.

c) Documentación sanitaria:
· Se os pais ou titores non son mutualistas de Muface: Tarxeta Sanitaria Europea (TSE) ou Certificado Provisional Substitutorio (CPS) da Seguridade Social (v. información da Seguridade Social).
· Se os pais ou titores son mutualistas de Muface, os trámites a realizar son os seguintes:

· Solicitar un certificado da Secretaría do instituto, no que conste que o alumno está matriculado e pagou o seguro escolar, así como as datas e o destino da viaxe.
· Solicitar na Tesouraría da Seguridade Social un número de afiliado. Para isto é necesario cubrir o formulario TA.1-G e xuntar unha fotocopia do DNI.
· Co certificado do instituto e mais o número de afiliado, solicitar na Seguridade Social un documento para a atención sanitaria no estranxeiro.
· Se o alumno é beneficiario dun seguro médico privado: documento para a asistencia médica no estranxeiro.

2. Que levar?
a) Cartos nunha cantidade suficiente para cubrir os gastos persoais (en caso de dispor de tarxeta Visa ou similar, é posíbel efectuar pagamentos sen dispor de efectivo ou sacar cartos dos caixeiros automáticos).

b) Roupa: 

· Roupa de abrigo (chaqueta de outono, calzado cómodo, etc.).

· Algunha prenda e calzado impermeábel.

· Roupa para o albergue (pantuflas, pixama, etc.).

c) Bolsa de aseo (unha toalla, chancas, xel, champú, etc.)

d) Medicamentos, no caso dos alumnos que os necesiten.

e) Un dicionario de bolso.

3. A maiores, téñase en conta:

a) Co carné de estudante (International Student Identity Card), que se solicita na Casa de Xuventude, pódense obter importantes descontos. Para máis información: www.istc.org.
b) A equipaxe, tanto a de man como a facturada en bodega, debe:

· Aterse ás normas sobre medidas, peso, seguridade e identificación que poden consultarse en www.iberia.es.

· Poder transportarse o máis facilmente posíbel (debe ser suficiente pero non excesiva).
c) A comida que serve Iberia a bordo debe ser pagada. Aqueles alumnos que non queiran realizar este desembolso poderán levar algún refrixerio propio.
d) A temperatura en Austria pode ser inferior á que teremos en Galiza.
4. Teléfonos de contacto:

a) Teléfono do instituto: + 34 988391325.
b) Teléfono móbil do instituto na viaxe: +34 627277870
c) Embaixada e consulados de España en Austria: v. documentación do Ministerio de Asuntos Exteriores e de Cooperación.

É posíbel chamar á casa a cobro revertido desde calquera teléfono en Austria mediante o servizo “España directo”. Para tal efecto é necesario marcar o número 0800200229 e seguir as instrucións (en español). (Este servizo non funciona cos teléfonos da companía R.)

No caso de levar un teléfono móbil, é necesario informase na compañía sobre a posibilidade de realizar chamadas de voz e enviar mensaxes desde Austria e de recibilas desde Galiza (roaming).

5. Notificación de doenzas, alerxias, medicación necesaria, dieta alimentaria:

Se o alumno padece algunha doenza ou alerxia que deba ser posta en coñecemento dos responsábeis da viaxe, ou precisa algún tipo de medicación ou debe seguir unha dieta alimentaria, os pais ou os titores deben informar destes feitos mediante o formulario que figura no anexo, que debe serlle remitido ao profesor de Alemán o antes posíbel.

Autorización para viaxar
Don/Dona ______________________________________________________, como pai/nai/titor/titora de __________________________________________, autorízoo/autorízoa a realizar a estadía en Viena (Austria) entre o 11 e o 18 de outubro de 2008.
A maiores, acepto as seguintes normas básicas de funcionamento e de comportamento:

1. Todo alumno debe prestar axuda de xeito espontáneo, amosar unha actitude de respecto mutuo e estar disposto a colaborar en todo momento co profesorado.
2. As decisións, as orientacións e os consellos do profesorado deberán ser respectados e acatados polo alumnado.
3. Todos os alumnos deberán cumprir o programa previsto.
4. Haberá puntualidade absoluta e permanente.
5. As saídas serán sempre con permiso ou acompañamento dalgún dos profesores.
6. Ningunha persoa allea ao grupo poderá acceder aos cuartos do albergue. A permuta de prazas entre o alumnado deberá ser autorizada polos profesores. Os cuartos do albergue son lugares de descanso nos que se deberá manter un comportamento axeitado ás normas vixentes in situ.
7. Está prohibido o consumo de alcohol ou de calquera substancia psicotrópica.
8. No caso de que o normal desenvolvemento da viaxe se vexa impedido polo incumprimento das normas por parte dalgún alumno, este poderá ser enviado de volta á casa. Dos correspondentes gastos faranse cargo os pais ou os titores.

____________________________, ________ de outubro de 2008.

Sinatura do pai/titor / da nai/titora

Doenzas, alerxias, medicación, dieta
Don/Dona _____________________________________________, como pai/nai/titor/titora de ______________________________________________, que está autorizado/autorizada a realizar a estadía en Viena (Austria) entre o 11 e o 18 de outubro de 2008, comunico que:

□ Padece algunha enfermidade (especificar): _______________________________________________________________
□ Padece algunha alerxia (especificar): _______________________________________________________________
□ Debe tomar algún medicamento (especificar): _______________________________________________________________
□ Segue algún tratamento médico (especificar): _______________________________________________________________
□ Segue unha dieta alimentaria (especificar): _______________________________________________________________
□ Outras observacións: _______________________________________________________________
_______________________________________________________________
____________________________, ________ de outubro de 2008.

Sinatura do pai/titor / da nai/titora 
I.E.S As Lagoas Lagoas

